
MØTEprotokoll.

Formannskapet
Møtestad:
Kommunestyresalen



Møtedato:
04.06.2009
Kl: 15.00

Tilstades på møtet:

	Medlemar:
	Helge Andre Njåstad, Jostein Blænes, Kjetil Østervold, Christian Halstensen, Jane K. Stangeland og Julie Solbakken.  

	Forfall:
	Edvard Johannes Stangeland, Renate Møgster Klepsvik og Morten Storebø.  

	Varamedlemar:
	Ingrid Vågen Duesund og Øystein Østervold   

	Frå adm. (evt. andre):
	Rådmann Rolf Nøstdal, økonomisjef Steinar Hole og   nestleiar osk Astrid N. Fagerbakke.

	
	

	Innkalling:
	Ingen merknader.  

	Merknader:
	Ingen merknader.  

	Handsama saker:
	Saksnummer: 0072/2009 t.o.m. 0086/2009  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 04.06.2009

______________________      ______________________      ______________________

Helge Andre Njåstad                Jostein Blænes                           Kjetil Østervold

Ordførar

______________________      ______________________      ______________________

Christian Halstensen                 Jane K. Stangeland                   Julie Solbakken

______________________      ______________________        

Ingrid Vågen Duesund             Øystein Østervold                      
0072/09
MØTEBOKA FRÅ MØTE 30.04.2009 

Vedtak:

  Møteboka frå møte i formannskapet 30.04.2009 vert godkjent slik ho ligg føre.  
0073/09

POLITISK KVARTER 

Handsaming: 

Spørsmål frå Julie Solbakken:
1000-årsstaden – status for arbeid.  Ønskje frå Austevoll song- og musikkråd om å lage ein Austevoll-festival på staden.

Svar frå ordføraren:
Første prioritet til LivogLyst-prosjektet blir å stelle området og få i stand lekeplassen til skulen.  Amfi vil koma på plass seinare.  Området kan nyttast til arrangement før amfi er på plass.

Bjørn Wefring og Bjørn Engen hadde møte m/ungdommar den 2. juni som ønskjer å arrangera konsert/festival i samarbeid med kommunen gjennom LivogLyst-prosjektet.

Når kafeen kjem i drift vil og området blir meir attraktiv.  
Spørsmål frå Jane Stangeland:

Ønskjer informasjon om skulebudsjettet og  utlysing/tilsetjing av lærarar i skuleverket frå hausten.  Uheldig for tilsette som enno ikkje veit om dei har arbeid til hausten og evt. kva skule dei vil få arbeid.
Ferjetrafikken til/frå Austevoll – 1 ferjeavgong stod det igjen 60 bilar, fredag før pinsehelga stod det igjen 70 bilar. Er det noko nytt i ferjesaka? 

Svar frå rådmannen:

Ressursar for skulane - første utfordring blir å tildele lærarar som er overtallige nye stillinger.  Ved Vinnes skule er det 4 overtallige lærarar, vaksenopplæringa har overtallige.  Det ser difor ut for at det ikkje blir stort behov for nye lærarar.  Kan bli naudsynt å lyse ut stillinger på ungdomsskulen.  Vi går for tida gjennom tilråding frå PPT vedrørande ekstraressurser til enkelt elevar.

Desse tinga skal vera på plass i neste veke.
Det vert og arbeidd med omlegging av organisering av budsjettansvar på skulane.  Rektor v/skulane skal ha budsjettansvar, og for lønsbudsjettet.  Vil bli lettare å fange opp dersom det er feilbudsjettering.

Svar frå ordføraren:

Ferjesaka – framleis ein utfordring for kommunen.
FosenNamsos Sjø AS vil koma til Austevoll 10. juni frå kl. 08.30 – 11.20 og vil då informera om planane for ferjedrifta.  Kommunestyremedlemane får høve til å delta på dette møte.

Ordføraren understreka vidare at det er viktig å vera klar over at det ikkje er kommunen sitt ansvar å stå for ferjedrifta slik ein kan få inntrykk av gjennom enkelte sine uttalelser. Det er i dag statens vegvesen sitt ansvar og frå 1.1.2010 fylkeskommunen sitt ansvar. Kommunen si rolle er å vera pådrivar for eit best mogleg tilbod. Dette arbeidet har høg prioritert politisk.

Spørsmål frå Kjetil Østervold:
Det er sendt inn søknad frå kiropraktor som har lokale hos ASV om oppsetjing av opplysningsskilt. Har ikkje fått svar på søknaden.

Svar frå ordføraren:

Austevoll kommune er positiv til at det vert sett opp skilt, vegen er kommunal.  Har fått tilbakemelding frå Osk at denne saka er sendt til uttale til vegkontoret.  Formannskapet gav uttrykk for ynskje om å få dette skiltet opp umiddelbart og kan ikkje sjå at vegvesenet skal bruke unødig tid på å uttale seg. Dessutan er vegen kommunal og då setter kommunen opp skiltet.
Spørsmål frå Øystein Østervold:
Veg frå brua i Torangsvåg mot Austevollshella (sving til venstre) er overgrodd i vegkanten, det ligg mykje grus i vegbanen og vegen er dårleg vedlikehalde.  Kan dette ordnast og kven har ansvar for dette.

Ferjekort – påfylling av mindre kronebeløp, har kommunen fått svar på dette.

Svar frå ordføraren:

Denne vegen skal eller er overført til fylkeskommunen.  Skal sjekke opp kven som har ansvar for vegen og be om at vedlikehald vert utført snarast av den som har ansvaret.

Departementet har svart negativt på kommunen sitt innspel om ferjekortpåfylling.

Vedtak:

  Vert lagt ved møteboka.  
0074/09

REFERAT OG MELDINGAR 

Vedtak:

  Vert lagt ved møteboka.  
0075/09

MELDING OM SKATTEINNGONGEN FOR APRIL 2009 

Vedtak:

  Vert lagt ved møteboka.  
0076/09

OVERFØRING AV UNYTTA LØYVINGAR FRÅ 2008 TIL 2009 - BUDSJETTENDRINGA 

Vedtak:  
Austevoll kommunestyre vedtek følgjande endringar i budsjettet for 2009 i samband med overføring av unytta løyvingar frå 2008 til 2009:

	Kontonr.
	Prosjekt
	Auka inntekter
	 Auka utgifter

	1170.1300
	Kommunehuset – rehabilitering
	
	           89.500

	1170.1300
	Unytta lånemidlar
	            89.500
	

	1170.1301
	Kommunehuset – NAV-kontor
	
	         683.900

	1170.1301
	Ubunde kapitalfond
	          197.900
	

	1170.1301
	Statstilskot
	          486.000
	

	1180.1804
	IT-utstyr
	
	         808.400

	1180.1804
	Fondsmidlar
	          808.400
	

	2150.3340
	Austevoll ungdomsskule – trafikktryggleik
	   
	         140.000

	2150.3340
	Ubunde kapitalfond
	          140.000
	

	2180.2020
	Grunnskulen – undervisningsmateriell
	          
	         947.600

	2180.2020
	Salsinntekter
	          947.600
	

	2180.2220
	Rehabilitering av skulebygg
	
	      9.457.300

	2180.2220
	Unytta lånemidlar
	       3.385.800
	

	2180.2220
	Fondsmidlar
	       3.071.500
	

	2180.2220
	Salsinntekter
	       3.000.000
	

	3370.2610
	Selbjørn pleie- og omsorgsenter
	
	         110.000

	3370.2610
	Ubunde kapitalfond
	          110.000
	

	
	Balanse
	     12.236.700
	    12.236.700


  
0077/09

AUSTEVOLL KOMMUNE SITT REKNESKAP FOR 2008 

Handsaming: 

Framlegg frå Jane Stangeland til nytt pkt. 4:

”Austevoll kommunestyre ber rådmannen leggja fram oppfølgingsplan for korleis  

 mangler som er omtalt i revisjonsmelding 2008, revisjonsrapport  nr. 9 og kontrollutvalet si  

 uttale til årsrekneskapen for 2008 kan rettast opp.  Dette skal utførast i samarbeid med 

 revisjonen.

 Planen bør føreligga innan 01.10.2009 og leggjast fram som sak i kommunestyret med kopi  

 til kontrollutvalet.”

Det vart først røysta over pkt. 1 – 3 i rådmannen si tilråding som vart samrøystes vedteke.

Det vart deretter røysta over framlegg frå Jane Stangeland til nytt pkt. 4 som vart samrøystes vedteke.

Vedtak:  
1.   Austevoll kommunestyre vedtek at Austevoll kommune sitt årsrekneskap for 2008 vert 

      godkjent i samsvar med revisor si melding om godkjenning frå 7. mai 2009.

2.   Austevoll kommune vedtek at overskotet på kr. 8.968.598,50 vert nytta til nedbetaling av 

      oppsamla underskot.

3.   Austevoll kommunestyre vedtek at premieavviket for 2008 kr. 5.094.349,85 skal delast 

      over 15 år.  
4.  Austevoll kommunestyret ber rådmannen leggja fram oppfølgingsplan for korleis  

     mangler som er omtalt i revisjonsmelding 2008, revisjonsrapport  nr. 9 og kontrollutvalet si  

     uttale til årsrekneskapen for 2008 kan rettast opp.  Dette skal utførast i samarbeid med 

     revisjonen.

     Planen bør føreligga innan 01.10.2009 og leggjast fram som sak i kommunestyret med kopi  

     til kontrollutvalet.

0078/09

ÅRSMELDING FOR 2008 

Vedtak:

  

  Austevoll kommunestyre tek rådmannen si årsmelding for 2008, og dei årsmeldingane frå avdelingane som følgjer saka, til orientering.

0079/09

REKNESKAPSRAPPORT ETTER MARS 2009 

Vedtak:

  Austevoll formannskap tek rådmannen sin rekneskapsrapport etter mars 2009 til orientering.  
0080/09

OMLEGGING AV FINANSIERINGSORDNINGA AV FYSIOTERAPITENESTA 

Vedtak:

  Austevoll kommunestyre finn av budsjettmessige årsaker ikkje grunnlag for å oppretta ei ny stilling/avtaleheimel for fysioterapeut.   
0081/09

GNR. 25 DEL AV BNR. 10 KALVE.  REGULERINGSPLAN UTBETRING OG BRUK AV KOMMUNAL VEG UNDER UTBYGGING PÅ KALVE

Vedtak:

  Formannsskapet har vurdert saka på nytt etter innspel i brev dt 06.04.09 frå søkjar Straume Rådgivning AS.Formannsskapet gjer vedtak om at det utarbeidast ny avtale om at vegen skal haldast i fullt køyrbar stand i heile anleggsperioden og at alle skader påført vegen av utbyggjar skal reparerast etter utbygging av hyttefeltet. Rådmannen får fullmakt til å forhandle og underteikne avtalen.  
0082/09

ASFALTERING AV VASSEIDVEGEN. FARTSHUMPER PÅ BIRKELANDSVEGEN, SAMT  SKILTING AV DISSE.

Vedtak:  
1. Formannskapet vedtek at Vasseidvegen med parkeringsplassar vert asfaltert.

2. Formannskapet vedtek at det vert laga inntil 3 stk fartshumpar på Birkelandsvegen. Stekninga skal varslast med fartsgrenseskilt 30 km, fartshumpane skal varslast med fare- og underskilt.

Vilkår: tiltaka finansierast av private.

3. Rådmannen får fullmakt til å innhente pris på tiltaka, samt inngå avtale med 

      entreprenør.


0083/09

VAL AV NEMNDER, STYRER, RÅD OG UTVAL ENDRING

Vedtak:  
1.  Som ny styremedlem i Austevoll reiselivslag vert vald:


     Per Henning Gjuvsland

2.  Som ny 6. varamedlem til tenesteutvalet vert vald:


     Per Henning Gjuvsland

0084/09

TV-AKSJONEN 2009 - KOMMUNEKOMITE 

Vedtak:

Austevoll formannskap blir kommunekomite for TV-aksjonen 2009 med Offentleg servicekontor som sekretariat.

0085/09

SALSLØYVE FOR ØL FRÅ 2008 - ENDRING SOM FØLGJE AV FUSJON ICA DETALJ AS OG ICA NORGE AS

Vedtak:

  Austevoll kommunestyre godkjenner at ICA Norge AS, Rimi Storebø, får halda fram med løyve til sal av øl på same vilkår gjeve i Austevoll kommunestyre 12.06.2008, sak 0073/2008:

  
  1.   Austevoll kommunestyre gjev løyve til sal av øl med lågare alkoholinnhald enn 4,76 

      volumprosent til følgjande personar:  
      Bjarne Spilde med avløysar Torill Haugland for ICA Norge AS (tidlegare ICA Detalj   

      AS), RIMI Storebø.

2.   Løyvet gjeld fram til 30. juni 2012.

3.   Salstidene for løyvet vert:
      Måndag til fredag frå kl. 0900 til kl. 2000.

      Laurdag frå kl. 0900 til kl. 1800.

4.   Kommunestyret føreset at styrar og avløysar har avlagt kunnskapsprøve om 

      alkohollovgjevinga.  Dersom dette ikkje er gjennomført må styrar/avløysar avlegge 

      kunnskapsprøve om alkohollovgjevinga innan 30.11.2008.

5.   Kommunestyret føreset at løyvet vert dreve i samsvar med lover, forskrift og kommunale 

      vedtekter.  Kommunestyret kan dra løyvet inn dersom kontrollverksemda avdekkar avvik.

6.   Kommunestyret føreset at forfalt alkoholavgift og andre skatter og avgifter til ei kvar tid 

      er betalt.

0086/09

INNLEIGE AV EKSTERN KONSULENT FOR GJENNOMGANG AV DRIFT OG ØKONOMI I PLEIE- OG OMSORGSEKTOREN

Vedtak:

  Formannskapet vil be kontrollutvalet følgje opp kommunestyrevedtak 53/09 med frist 31. august 2008.  
Rett utskrift:
Astrid Norunn Fagerbakke

